
 
 

 

ᑐᓴᒐᒃᓴᖅ 
 

ᓄᓇᓕᖕᓂᑦ ᑐᓴᖃᑎᒌᖃᑎᖃᕐᓂᖅ ᐱᒋᐊᓕᖅᑐᖅ ᐱᔾᔪᑎᒋᓪᓗᒋᑦ ᓄᑖᑦ ᐆᒪᔪᓕᕆᓂᕐᒧᑦ 
ᐱᖁᔭᑦ 

 
ᐃᖃᓗᐃᑦ, ᓄᓇᕗᑦ (ᐊᐃᐳᕈ 15, 2002) - ᐃᑯᐱᒡᕕᓕᕆᔨᒃᑯᑦ ᒥᓂᔅᑕᖓᑦ ᐅᓛᔪᒃ ᐊᑭᓱᒃ ᐅᓪᓗᒥ 
ᑐᓴᖅᑎᑦᑎᔪᖅ ᓄᓇᓕᖕᓂᑦ ᑐᓴᖃᑎᒌᖃᑎᖃᒻᒪᕆᖕᓂᐊᕐᓂᒥᓂᒃ ᐱᔾᔪᑎᒋᓪᓗᒋᑦ ᓴᖅᑭᑎᑦᓯᕙᓪᓕᐊᓂᖅ 
ᓄᑖᓂᒃ ᓄᓇᕗᒥ ᐆᒪᔪᓕᕆᓂᕐᒧᑦ ᐱᖁᔭᒃᓴᓂᒃ ᐱᒋᐊᕐᓂᐊᓕᖅᑐᖅ. 
 
"ᐆᒪᔪᓕᕆᓂᕐᒧᑦ ᐱᖁᔭᑦ ᐊᒃᑐᐃᓂᐊᕐᒪᑕ ᐃᓘᓐᓇᖏᓐᓂᒃ ᐊᑐᓃᖅᑐᓂᒃ ᐃᓄᖕᓂᑦ ᓄᓇᕗᒥ ᐊᒻᒪᓗ 
ᓄᓇᕗᒥᐊᓕᒫᑦ ᐱᕕᒃᓴᖃᖅᑎᒍᒪᒐᑦᑎᒍ ᓇᖕᒥᓂᖅ ᐅᖃᐅᓯᖃᕈᓐᓇᖅᑎᓪᓗᒋᑦ ᐃᓱᒫᓘᑎᒥᓂᒃ ᐊᒻᒪ ᑐᓂᓗᑕ 
ᐅᖃᐅᓯᒃᓴᖏᓐᓂᒃ ᐃᑲᔫᑎᓂᐊᖅᑐᓂᒃ ᑎᑎᕋᖅᑕᐅᓂᖓᓄᑦ ᑖᓐᓇ ᓄᑖᖅ ᐱᖁᔭᖅ.  ᑐᓴᖃᑎᒌᖃᑎᖃᕐᓂᕐᒧᑦ 
ᑲᑎᒪᔩᑦ ᐃᖏᕐᕋᔭᕋᓐᓂᐊᖅᑐᑦ 25-ᓄᑦ ᓄᓇᓕᐅᔪᓄᑦ ᐊᑐᖅᑎᓪᓗᒋᑦ ᐊᐃᐅᕈ ᐊᒻᒪᓗ ᒪᐃ," ᒥᓂᔅᑕ ᐊᑭᓱᒃ 
ᐅᖃᖅᑲᐅᔪᖅ. 
 
ᑕᒪᓐᓇ ᐱᕙᓪᓕᐊᑎᑕᐅᓂᖓ ᓴᓇᔭᐅᓯᒪᓂᐊᖅᑐᖅ ᓄᓇᕗᒥ ᐆᒪᔪᓕᕆᓂᕐᒧᑦ ᐱᖁᔭᖅ ᓯᕗᓪᓕᐅᔾᔭᐅᓯᒪᖕᒪᑦ 
ᓄᓇᕗᑦ ᒐᕙᒪᖏᓐᓄᑦ.  ᒫᓐᓇ ᐆᒪᔪᓕᕆᓂᕐᒧᑦ ᐱᖁᔭᑦ ᐊᖏᕈᑕᐅᓚᐅᖅᓯᒪᔪᑦ 1978-ᒥ ᓄᓇᑦᓯᐊᑉ 
ᒐᕙᒪᖏᓐᓄᑦ ᐊᒻᒪᓗ ᐊᑐᓕᖅᑕᐅᓚᐅᖅᓱᑎᒃ ᓄᓇᕗᒧᑦ ᐊᐃᐳᕈ 1, 1999-ᒥ.  ᑖᒃᑯᐊ ᒪᓕᙱᒻᒪᑕ 
ᐃᑲᔪᖅᑕᐅᔾᔪᑎᒋᒋᐊᖃᖅᑕᖏᓐᓂᒃ ᓄᓇᕗᒥᑦ. 
 
ᑐᕌᖅᑕᐅᔪᖅ ᑕᒪᑐᒧᖓ ᐃᓇᖏᑦᑕᐅᖁᓪᓗᒋᑦ ᒫᓐᓇ ᐆᒪᔪᓕᕆᓂᕐᒧᑦ ᐱᖁᔭᑦ, ᐊᓯᖏᓐᓄᑦ ᐱᖁᔭᒃᓴᓄᑦ 
ᐃᒪᓐᓇᐃᓂᐊᖅᑐᓄᑦ: 
 

 ᐅᓪᓗᒥᒧᑦ ᐊᙳᑎᓯᒪᓗᓂ ᒪᓕᒡᓗᓂ ᐆᒪᔪᓕᕆᓂᕐᒧᑦ ᐱᖁᔭᐅᔪᓂᒃ ᓄᓇᕗᒥ ᓄᓇᑖᕐᓂᕐᒧᑦ 
ᐊᖏᕈᑎᓂ: 

 ᐃᓚᓕᐅᔾᔨᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐊᒻᒪᓗ 
 ᒪᓕᒃᑐᓂᒃ ᑲᓇᑕᒥ, ᓄᓇᕐᔪᐊᓂᓗ ᐊᖏᖃᑎᒌᒍᑕᐅᓯᒪᔪᓂᒃ ᐱᔾᔪᑎᒋᓪᓗᒋᑦ ᓴᐳᔾᔭᐅᓯᒪᔾᔪᑎᖏᑦ 

ᐊᕙᑎᒥᐅᑕᓕᒫᕗᑦ ᓄᓇᒥ, ᓂᕐᔪᑏᑦ ᐊᑦᑕᕐᓇᖅᑐᒦᓐᓂᕋᖅᑕᐅᔪᑦ ᐊᒻᒪᓗ ᓂᕐᔪᑏᑦ ᐃᓂᒋᕙᒃᑕᖏᑦ. 
 
ᒐᕙᒪᒃᑯᑦ ᐊᑐᓕᖅᓯᒪᔪᑦ ᐃᑲᔪᖅᑎᒌᒍᑎᖃᕐᓂᐊᕐᓗᑎᒃ ᐱᕙᓪᓕᐊᑎᑕᐅᓂᖓᓂᒃ ᑖᓐᓇ ᐱᖁᔭᒃᓴᖅ.  
ᐱᓕᕆᐊᖃᕐᓂᐊᖅᑐᑦ ᑲᑐᔾᔨᔪᑦ ᐃᓚᖃᖅᑐᑦ ᑭᒡᒐᖅᑐᐃᔪᓂᒃ ᒐᕙᒪᒃᑯᓐᓂᒃ, ᓄᓇᕗᒥ ᐆᒪᔪᓕᕆᔨᕐᔪᐊᒃᑯᓐᓂᒃ 
ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᓴᖅᑭᑎᑕᐅᓚᐅᖅᑐᑦ ᑐᑭᒧᐊᒃᑎᑦᑎᔨᐅᖁᓪᓗᒋᑦ 
ᐱᕙᓪᓕᐊᑎᑕᐅᓂᖏᓐᓂᒃ ᐱᖁᔭᒃᓴᑦ. 
 
ᕕᓐ ᖁᕕᖅ, ᐃᒃᓯᕙᐅᑕᖅ, ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᖁᕕᐊᓲᑎᖃᖅᑐᖅ ᒐᔭᒪᒃᑯᑦ 
ᐃᑲᔪᖅᑎᒌᖃᑎᖃᕐᓂᕐᒥᑦ ᐊᑐᕆᐊᖃᒪᑕ ᓴᖅᑭᑎᑦᓯᓂᐊᖅᑎᓪᓗᒋᑦ ᓄᑖᓂᒃ ᐱᖁᔭᕐᓂᒃ.  "ᑖᒃᑯᐊ ᓄᓇᕗᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑐᙵᓱᒃᑎᑦᑎᔪᑦ ᐃᓚᐅᓂᐊᕐᓂᕐᒥᓂᒃ ᐱᕙᓪᓕᐊᑎᑕᐅᑎᓪᓗᒍ ᓄᑖᑦ ᓄᓇᕗᒥ 

ᐆᒪᔪᓕᕆᓂᕐᒧᑦ ᐱᖁᔭᖅ.  ᐱᑕᖃᕆᐊᖃᒻᒪᕆᖕᒪᑦ ᑕᒪᒃᑯᐊ ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑏᑦ ᐊᒻᒪᓗ 
ᐊᐅᓚᑦᓯᔾᔪᑕᐅᔪᑦ ᐋᖅᑭᒃᑕᐅᓯᒪᔪᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ ᒪᓕᒃᑕᐅᑦᓯᐊᕆᐊᖃᕐᓂᖏᑦ ᑖᒃᑯᓄᖓ 
ᐱᖁᔭᕐᓄᑦ," ᐅᖃᓚᐅᖅᑐᖅ. 
 
ᕇᒪᓐ ᓂᖏᐅᑦᓯᐊᖅ, ᓄᓇᕗᑦ ᑐᙵᕕᒃᑯᑦ ᐱᖃᑖ ᑐᒡᓕᕆᔭᐅᓪᓗᓂ ᐊᖓᔪᖅᑳᖓᓐᓄᑦ ᐅᖃᓚᐅᖅᑐᖅ: 
"ᖁᕕᐊᓱᒻᒪᕆᒃᑐᖓ ᑕᒪᓐᓇ ᑭᒃᑯᑐᐃᓐᓇᕐᓂᖅ ᑐᓴᖃᑎᒌᖃᑎᖃᕐᓂᐊᕐᓂᖅ ᓴᖅᑭᒻᒪᑦ ᐊᒻᒪ ᐃᓄᐃᑦ 
ᐱᕕᒃᓴᖃᖅᑎᑕᐅᓂᐊᕐᒪᑕ ᐅᖃᕈᓐᓇᖅᑎᑕᐅᓗᑎᒃ ᑕᑯᒍᒪᔭᖏᓐᓂᒃ ᑖᒃᑯᓇᓂ ᓄᓇᕗᒥ ᐆᒪᔪᓕᕆᓂᕐᒧᑦ 
ᐱᖁᔭᕐᓂᒃ.  ᑭᖑᓂᕆᓯᒪᔭᑦᑎᓐᓂ ᑕᑯᖃᑦᑕᓚᐅᕋᑦᑕ ᑭᓯᐊᓂ ᐱᐊᓂᒃᓯᒪᓕᖅᑐᓂᒃ.  ᐅᓪᓗᒥ ᐃᕕᒃᓴᖃᕋᑦᑕ 
ᓂᓪᓕᕐᓂᕗᑦ ᑐᓴᖅᑕᐅᔪᓐᓇᖅᑐᓂ.  ᑕᒪᓐᓇ ᖁᕕᐊᓇᒻᒪᕆᒃᑐᖅ ᐱᕕᒃᓴᐅᔪᖅ ᐃᓚᐅᓕᐅᔾᔨᓂᐊᕐᓗᓂ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ, ᒪᓕᒡᓗᒋᑦ ᖃᓇᑕᐅᑉ ᐱᓕᕆᐊᒃᓴᕆᔭᖏᑦ ᐊᑖᒍᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ 
ᐊᒻᒪᓗ ᓯᓚᕐᔪᐊᓂ ᐊᖏᖃᑎᒌᒍᑕᐅᓯᒪᔪᑦ ᑲᑎᒪᔨᓄᑦ ᐊᕙᑎᒥᐅᑕᓕᒫᕗᑦ ᓄᓇᓂ ᐱᔾᔪᑎᒋᓪᓗᒋᑦ." 
 
ᓄᓇᓕᖕᓂ ᑲᑎᒪᓂᑦ ᑲᑎᒪᑎᑕᐅᖃᑦᑕᕐᓂᐊᖅᑐᑦ ᒪᕐᕈᐃᓕᖓᔪᓄᑦ ᐃᖏᕐᕋᔭᕋᑦᑐᓄᑦ ᓴᖃᑎᒌᒐᓱᐊᕐᓂᕐᒧᑦ 
ᑭᒡᒐᖅᑐᖅᑎᑕᐅᖅᑐᑎᒃ ᑖᒃᑯᓇᙵᑦ ᐱᖓᓱᓂᒃ ᐊᖏᖃᑎᒌᒍᑎᖃᖅᓯᒪᔪᓂᒃ.  ᐊᒻᒪᑦᑕᐅᖅ, ᖃᑦᓯᑲᓪᓚᐃᑦ 
ᐊᔾᔨᐅᖏᑦᑐᒃᑯᑦ ᑲᑎᒪᑎᑦᑎᔩᑦ ᓇᒃᓴᖅᑕᐅᓂᐊᖅᑐᑦ ᐱᓕᕆᕕᖕᒥᒃ ᐃᑲᔪᖁᓪᓗᒋᑦ ᑕᒪᒃᑯᐊ ᑲᑎᒪᓃᑦ 
ᐊᑑᑎᖃᑦᓯᐊᕐᓂᐊᖁᓪᓗᒋᑦ ᑲᑎᖅᓱᐃᑎᓪᓗᒋᑦ ᑭᒃᑯᐃᓐᓇᐃᑦ ᐃᓱᒪᒋᔭᖏᓐᓂᒃ. 
 
ᑖᒃᑯᐊ ᑲᑎᒪᔩᑦ ᐱᒋᐊᕐᓂᐊᖅᑐᑦ ᓄᓇᓕᖕᓄᑦ ᑐᓴᖃᑎᒌᒐᓱᐊᖃᑎᖃᕐᓂᖅ ᐊᐃᐳᕈ 16-ᒥ ᕿᑭᖅᑖᓗᖕᒥ, 
ᓯᕗᓪᓕᖅᐹᖅ ᑲᑎᒪᓂᖅ ᐃᖃᓗᖕᓃᓐᓂᐊᖅᑐᖅ.  ᑲᑎᒪᑎᑦᓯᖃᑦᑕᕐᓂᖅ ᐱᒋᐊᕐᓂᐊᖅᑐᖅ ᐊᐃᐳᕈ 18 
ᑭᕙᓪᓕᕐᒥ, ᐊᒻᒪᓗ ᒪᐃ 9 ᕿᑎᕐᒥᐅᓂ.  ᑕᐃᒪᙵᓂᒃ ᕕᕝᕗᐊᕆᒥᑦ, ᑖᒃᑯᐊ ᐱᓕᕆᕕᐅᑉ ᐆᒪᔪᓕᕆᔨᖏᑦ, 
ᐱᓕᕆᖃᑎᖃᖅᓯᒪᔪᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗᒍ ᑲᑐᔾᔨᖃᑎᒌᖏᓐᓂᒃ, ᐅᖃᓕᒪᖃᑎᖃᖃᑦᑕᖅᓯᒪᔪᑦ 
ᓄᓇᓕᖕᓂᑦ ᐸᕐᓇᒃᓯᒪᖁᓪᓗᒋᑦ ᓄᓇᓕᖕᒥᐅᑕᑦ ᑲᑎᒪᑎᑦᓯᓂᐅᓂᐊᖅᑐᓄᑦ. 
 
ᑕᒪᑐᒪ ᖄᖓᒍᑦᑕᐅᖅ ᑐᓴᖃᑎᒌᒍᑎᖃᕐᓂᕐᒧᑦ ᑲᑎᒪᓃᑦ, ᐅᓂᒃᑳᖅᓯᒪᑦᓯᐊᖅᑐᑦ ᐅᖃᓕᒪᐅᑎᒃᓴᑦ 
ᑎᑎᕋᖅᓯᒪᔪᑦ ᐃᓄᒃᑎᑐᑦ, ᐃᓄᐃᓐᓇᖅᑐᑦ, ᖃᓪᓗᓈᑎᑐᑦ, ᐅᕕᑎᑐᓪᓗ ᑐᓂᐅᖅᑲᐅᑕᐅᓂᐊᖅᑐᑦ ᓄᓇᕗᒥ 
ᐊᒻᒪᓗ ᑐᓴᕈᒪᓂᖃᖅᑐᓄᑦ ᑲᓇᓕᒫᒥ.  ᐊᑭᖃᙱᑦᑐᖅ ᐅᖄᓚᕕᒃᓴᖅᑕᖃᕐᓂᐊᖅᑐᑦ, ᖃᕆᓴᐅᔭᒃᑯᓪᓗ 
ᑐᑭᓯᒋᐊᕐᕕᒃᑕᖃᕐᓗᓂ ᖃᕆᓴᐅᔭᒃᑯᓪᓗ ᑎᑎᖅᑲᓂᒃ ᑐᔪᐃᔪᓐᓇᕐᓗᑎᒃ ᑕᒪᒃᑯᐊ ᐋᖅᑭᒃᑕᐅᓯᒪᔪᑦ ᑭᒃᑯᓕᒫᑦ 
ᐱᕕᒃᓴᖃᕈᓐᓇᖁᓪᓗᒋᑦ ᐅᖃᐅᐅᓯᕆᔪᒪᔭᖏᓐᓄᑦ.  ᑐᓴᖃᑦᑕᐅᑎᓂ ᐅᖃᓕᒫᒐᓂ ᐊᒻᒪᓗ ᓄᓇᓖᑦ 
ᑐᓴᐅᑎᖏᑎᒍᑦ ᐊᑐᖅᑕᐅᓂᐊᕐᒥᔪᑦ ᑐᓴᖅᑎᑦᑎᔾᔪᑎᒋᓗᒋᑦ ᑐᑭᓯᒋᐊᕈᑎᒃᓴᓂᒃ ᓄᓇᕗᓕᒫᒥ. 

ᑐᑭᓯᒋᐊᕈᑎᖃᒃᑲᓐᓂᕈᒪᒍᕕᑦ, ᐅᖃᕐᕕᒋᓗᒍ: 
ᓯᑏᕙᓐ ᐱᖕᒃᓯᓐ 
ᐊᖓᔪᖅᑳᖓᑦ ᐅᖃᐅᔾᔨᒋᐊᖅᑏᑦ, ᐱᖁᔭᓕᕆᓂᕐᒧᑦ 
ᐃᑯᐱᒡᕕᓕᕆᔨᒃᑯᑦ 
ᐅᖃᓘᑖ: 867 975-5900 
ᓱᑲᑦᑐᒃᑯᑦ: 867 975-5990 
ᖃᕆᓴᐅᔭᒃᑯᑦ: spinksen@gov.nu.ca 
 
ᑐᑭᓯᒋᐊᕈᑕᐅᒃᑲᓐᓂᕈᓐᓇᖅᑐᑦ ᐱᔾᔪᑎᒋᓗᒋᑦ ᐆᒪᔪᓕᕆᓂᕐᒧᑦ ᑐᓴᖃᑎᒌᖕᓂᒃᓴᒧᑦ ᐱᔭᐅᔪᓐᓇᖅᑐᑦ 
ᑎᑎᕋᕐᓗᓂ ᐅᕗᖓ: New Wildlife Act,Department of Sustainable Development, Government of 
Nunavut, Box 1000, Stn 1170, Iqaluit, NU, X0A 0H0, ᖃᕆᓴᐅᔭᒃᑯᑦ ᑎᑎᕋᕐᓗᑎᒃ ᐅᕗᖓ  
wildlifeact@gov.nu.ca , ᓕᐅᕝᕙᓘᓐᓃᑦ ᐅᖄᓚᓗᑎᑦ ᐊᑭᖃᙱᑦᑐᒧᑦ 1-866-887-5927 (toll free.) 
ᑐᑭᓯᒋᐊᕈᑎᒃᓴᓂᒃ ᐱᔪᖃᕈᓐᓇᕐᒥᔪᑦ ᖃᕆᓴᐅᔭᒃᑯᑦ ᑐᑭᓯᒋᐊᕐᕕᖕᒥᑦ ᐅᕙᓂ  www.Nunavutwildlifeact.ca       

